
Reguleringsføresegner 
Detaljregulering for E51 – Krokenesvågen -Vanylven. 
 

PlanID: 1511-202304 

1. Føremålet med planen 
Føremålet med planen er å legge til rette for vidareføring og mogleg utvikling av område E51 
på Krokeneset til fiskerirelatert verksemd i samsvar med overordna plan. 

2. Fellesføresegner for heile planområdet 
Denne planen er utarbeidd som detaljreguleringsplan i samsvar med Pbl §12-3 og består av 
plankart og desse føresegnene som gjeld innanfor plangrensa. Areala innanfor grensa skal 
nyttast i samsvar med planen og det er ikkje høve til å inngå privatrettslege avtalar som kan 
hindre gjennomføring av planen. Kommunen kan godkjenne mindre avvik frå planen der 
dette er føremålstenleg og der intensjonen med planen ikkje vert sett til side.  

3. Føresegner for arealformål 
3.1 Bygningar og anlegg (§ 12-5 nr. 1) 

3.1.1 Fellesføresegner for bygg og anlegg 
a) Bygningar skal plasserast innanfor regulerte formåls- og byggjegrenser (1211). 
b) Det skal ikkje nyttast reflekterande materialar eller skjemmande fargar på bygg/ 

anlegg.  
c) Føresegner for bygg og anlegg gjeld nybygg. Eksisterande bygg kan vølast og vert 

først omfatta av krava i planen ved eventuell totalrehabilitering/gjenoppføring.    
d) Innanfor byggjeområda tillatast oppføring av natursteinsmur, pumpestasjonar eller 

andre naudsynte tekniske innretningar. Frittståande bygg til slike føremål skal ha 
dimensjon, form og farge tilpassa resten av bygningane i planområdet og god-
kjennast av kommunen. 

e) Takvatn førast til terreng/sjø. 
f) Møne- og gesimshøgd på bygg vert målt ut frå gjennomsnittleg planert terreng 

rundt bygget – jamfør rettleiar «T-1259 Grad av utnytting» eller tilsvarande. 
Maksimal mønehøgd skal vere 9,0m og maksimal gesimshøgd skal vere 8,0m. 

g) Bygningar skal ha saltak med takvinkel 35-45 grader.  
h) Grad av utnytting for BAA1 og BAA2 er satt til %BYA=50% der også 

parkeringsplass skal inngå i grunnlaget.  
i) Der planering medfører behov for støttemur mot nabotomt eller sjø kan kommunen 

pålegge at planeringshøgd vert senka eller heva slik at høgda på støttemuren vert 
redusert. Murar kan plasserast i teig- eller formålsgrense og utanfor byggjegrense.  

j) Minimum byggjehøgde (lågaste nivå på lågaste plan) for nybygg eller tilbygg med 
unntak av naust skal vere 3 meter over middelvasstand.  

k) Konstruksjonar lågare enn 3 meter over middelvasstand skal konstruerast slik at 
dei toler påkjenninga frå stormflo og havnivåstigning.  

l) Det skal vere plass til ein (1) biloppstillingsplass per rorbu, og ein halv (0,5) per 
naust. 

m) Kommunen avgjer ved byggjemelding den endelege plassering av bygg på 
tomtene. Ved byggjemelding skal tilkomst, stigningstilhøve, høgder og biloppstilling 
syne på situasjonsplan. 

 
3.1.2 Næring, naust og rorbu tilknytt havbruk (1900 BAA1) 

Innanfor BAA1 kan det førast opp:  
- 1stk. rorbu der første etasje skal vere lager for båt og utstyr knytt til båt/fiske og 

der andre etasje kan innreiast for opphald og overnatting.   
- Naust for oppbevaring av båt, vegn og anna utstyr knytt til båt og fiske.  
- 1stk. servicebygg som skal fungere som tenestetilbod for fiskarar i området og 

innehalde funksjonar som mellom anna lager, varmestove, wc og dusj samt lokale 
for reparasjon og montering av bruk og vegn.   

 
3.1.3 Næring, naust og rorbu tilknytt havbruk (1900 BAA2) 

Innanfor BAA2 kan det førast opp: 
- 1stk. rorbu der første etasje skal vere lager for båt og utstyr knytt til båt/fiske og 

der andre etasje kan innreiast for opphald og overnatting.   
- Naust for oppbevaring av båt, vegn og anna utstyr knytt til båt og fiske.  

4.2 Samferdselsanlegg og teknisk infrastruktur (§ 12-5 nr. 2) 
4.2.1 Køyreveg (2011 KV) 

a) KV er felles for planområdet. Eigarform er privat. 
 

4.2.2 Annan veggrunn – grøntareal (2019 AVG) 
a) Gjeld område langs veg i breidde 1m avsett til grøft, skjering, fylling, terrengmur, 

sikringsgjerde, autovern og andre teknisk anlegg knytt til vegen etter behov. 
b) Eigarform som tilstøytande veg. 

 
4.2.3 Kai (2041 KAI) 

a) Gjeld eksisterande kaier – hv. KAI1 og KAI2.  
b) Kaiene kan vølast behovsretta.  
c) Nye kaier skal dimensjonerast for å tole påkjenningar av stormflo og havnivåstigning. 
d) Eigarform: privat. 

4.3 Landbruks-, natur- og friluftsformål og reindrift (§ 12-5 nr. 5) 
4.3.1 Landbruksformål (5110 L) 

a) Gjeld område vest for KV som framleis skal tene som landbruksområde. 
b) Eksisterande naust kan bestå og gjenoppbyggast ved eventuell totalskade.  

4.4 Bruk og vern av sjø og vassdrag, med tilhøyrande strandsone (§ 12-5 nr. 6) 
4.4.1 Fellesføresegner for bruk og vern av sjø og vassdrag, med tilhøyrande strandsone. 

a) Utfylling av masser i sjø skal ikkje skje i gyteperioden for torsk, heller ikkje i perioden 
som torskelarvar bunnslår. Dette vil seie i tidsrommet 1.februar til og med 1.juni. 

b) Ved utfylling skal det brukast siltskjørt/gardin eller tilsvarande for å hindre/redusere 
spreiing av partiklar.  

c) Ved utfylling i sjø skal dei generelle anbefalingane til Havforskningsinstituttet bli lagt 
til grunn.  

d) Det skal takast spesielle omsyn dersom det står låssatt fisk i Krokenesvågen, og 
fiskeriaktørane skal varslast før utfylling i sjø vert igangsett. 

e) Dersom det planleggast å nytte fyllmasse frå område med fare for sulfidhaldige 
bergartar, må tiltakshavar sjå til at dette kontrollerast før utfylling. Stein frå 
sulfidhaldige bergartar reknast ikkje som reine.  
 

4.4.2 Ferdsel (6100 o_FE) 
a) Området for ferdsel med båt.  
b) Det skal ikkje førast opp noko i denne sona som kan hindre båttrafikken.   

4.4.3 Hamneområde i sjø (6220 o_HOS) 

a) Innanfor o_HOS1 og o_HOS2 er det høve til etablering av flytebrygger og 
båtopptrekk.  

 
4.4.4 Kaste- og låssetjingsplassar (6320 o_LÅS) 

a) Innanfor o_LÅS er det høve til mellombels oppbevaring av fangst i not eller not-
innhengning i påvente av leveranse.  

5. Føresegner til omsynssoner (§ 12-6, 12-7 og 11-8) 
 
5.1 Sikrings-, støy- og faresoner (§ 11-8 og § 12-6) 
5.1.1 Flomfare (H320, 200-års stormflo) 

a) Gjeld omsynssone for 200-års stormflo framskriven til år 2100.  
b) Minimum byggehøgde (lågaste nivå på lågaste plan) for nybygg eller tilbygg unntatt 

naust skal vere 3 meter over middelvasstand. Konstruksjonar under dette nivået skal 
konstruerast slik at dei toler påkjenningar av stormflo og havnivåstigning.  

 
6. Rekkjefølgjeføresegner 
6.1 Avkøyrsle frå Fv61 

a) Før utbygging som fører til auka trafikk i avkøyrsla mellom Fv61 og den private vegen 
«Krokeneset», skal det søkjast løyve frå vegmyndigheitene om utvida bruk etter 
veglova §40.  

b) Før utslepp av spillvatn må det søkjast om utsleppsløyve hjå Vanylven kommune. 
 
 
 
 
 
 
  ________________         _______________ 
  Paul Sindre Vedeld          Andreas C. Nørve 
     -ordførar-        - kommunedirektør- 

